
KOLUSTAT

Nang matuklasan ang unang bakuna

Natuklasan na rin ng iilan na ang pandemya

Ay lunas sa sakit ng kapital

Ang tumubo nang tumubo hanggang

Umubo nang umubo ang karaniwang tao

Ay lunas sa sakit ng kapital

Munting ehersisyo lamang sa laboratoryo

At maipanganganak ang kahit anong uri

Ng bayrus at mikrobyo

Ang krisis ng daigdig—isang malaking negosyo

Nilang nasa tuktok na higit pa sa lubha

Ng bayrus at mikrobyo

Sangkatauhang mulat ang bakunang magtuturok

Lunas sa lipunang malaon nang binulok

Ng iilan sa tuktok


